
North Korea-i ballistic
missile ishika tendangogo

Denmark Open: Sindhu-i  Se-young
den aser Sen-i Chou den asayatsü

CCYO-i tanabuba shilem tenzüker; Forest office 3 shibangtsü

Kohima, October 12, 2026
(TYO): Centre Chakesang Youth
Organisation (CCYO)-i Hombar
nungi lungkak aitba shilem
tanabuba tenzükogo aser parnoki
Phek district kübok forest office
asem shibangtsüogo.

State sorkari Great Barbet ken
o nungi adokba takhangba onük
asem meinyakba atema CCYO-i
iba sentong tenzükogo.

Lungkak aitertemi yimyim
ayima Pfutsero Range Office,
Phek Range Office aser Phek
Forest Office-i ao aser kishitem
shibangtsü.

Chief  Minis ter  Neiphiu
Rio  ne m so r ka r i  a n ogo
ten e tnü  t sün gda  i n ya k tsü
takhangba onüktem agütsüba
meinyakba ajanga lungkak
a i tb a  s h i l e m t an a b ub a

tenzüker ta CCYO-i ashi.
September 14 nü Porba

yimtsüng nungi Great Barbet ka
pur aoba nungi ken o adoka
liasü. Iba ozü ya tanur kati küm
trok nungi tenet shi ka metsüa
aru ta  CCYO-i ashir aser
parnoki lungkak aitba sülen
September 30 nü ozü meyipa
agütsüogo.

Kasa anogo CCYO-isa
Pfutsero nung Rukizu Junction
nungi ADC office tashi rally ka
agi aser ADC Mhalo Humtsoe
ajanga chief minister dangi
memorandum ka yokogo.

CCYO-i Vezhoto Hesuh
anema ken o benoka aliba meyipa
agitsü, pa chioktsü atema Rs 1
lakh meshiba bushisüngdangtsü
aser ozü apuba dak sendakba
atema bangzüng ka renemtsü

takhangba agütsür.
October 5, 2026 ayaterm

nungi CCYO-i lungkak aitba
mezüngbuba shilem tenzüka
liasü. Idangji parnoki non-
cooperation movement
sangoktsü aser Wildlife
Protection Act anema parnok
lushi nung shikari noktanga aliba
agienba metetdaktsü.

Onoki timi dang lungkak aiter
aser sorkari onüki akhangba
onüktem atema olemtep tenzüka
meratem agitsü ayongzüker.
Züngsemtem aser public-i tensa
meraksatsü aser tashi angatsü
mepishir, asenoki akhangba ama
meinyak tashi lungkak aittsü ta
CCYO president Dode Nakro
aser general secretary Shevoto
Vezuh nati sangdong ka nung
shiogo.

October 12, 2026 nü CCYO züngsemtemi Forest office shibangtsüba angur.

Kohima, October 12, 2026
(TYO): Cabinet sub-committee
kati disputed appointments ta
jangatetba 69 nungi 22 tashi
COVID-19 austerity period
mapang sorkar tetuyuba anema
shimba liasü ta School Education
Advisor & MLA Kekhrielhoulie
Yhome-i ashi.

Temporary Personnel
Information Management
System (PIMS) atema sub-
committee ajanga-i Naga
Students' Federation (NSF) nem
department balala nung nisung
109 shimokba indang telemsa
sayuogo aser nüngdakba
kulikakettem agütsüogo.

Ken o 109 nungi 19 ji
government policy den putepa
regularisation of services asüba
lir aser 12 open advertisement
mesüi Nagaland Public Service
Commission (NPSC) posts
nung shimokba lir. Mapa 3
sanctioned masü aser pezü
terminated süadoker liasü ta
Yhome-i ashi.

Iba ajanga mapa 69 tashi ano

jangjashiteptsü lir, sorkari
COVID-19 austerity measures
nung shilem ka ama April 21,
2020 nü fresh appointments
masütsü tetuyuba agütsüba
anema nsiung 22 shimok.

Sub-committee-i state cabinet
nem recommendations agütsütsü
aser sorkari tenokdangba
agütsüba anema 786
appointments asü ta jangjateta
aliba nung appointments 22 dena
lir ta Advisor Yhome-isa ashi.

"Parnok ya government
standing order anema shimokba
liasü anungji mapa nungi
anentsütsü ta nibo bilemer.
Ajisüaka kanga kümdanga mapa
inyaktsüla kechiyong tanüngba
appointees-i okadak ken o
benoka atsülangtsü akok
kechiyong parnok aika
government service tenzükogo"
ta paisa ashi.

Mapa kar atema Personnel
and Administrative Reforms
department nungi kulikaket talila
nüngdaker aser kar cabinet lemtet
agitsüsa akümer ta Yhome-isa

shisem.
Nagaland nung in-service

teachers kari Teacher Eligibility
Test (TET) nung
medendaktsütsü akhangba atema
Advisor Yhome-i "iba ya
Supreme Court tetuyuba ajanga
adokba lir anungji sorkari grant
special consideration
magütsüteter" ta ashi.

Nagaland education sector
nung tesüiba mapang tesayur
talila aser unqualified shimokba
ajanga tayongzükba jenti ajurua
lir. Centrally sponsored schemes
kübok tesayur 5,008 mapa
inyakdar, parnok rongnung
Rashtriya Madhyamik Shiksha
Abhiyan (RMSA) category
kübok 367 lir aser parnok ya
regular government service nung
anioktsü cabinet-i agizükogo ta
Yhome-isa metetdaktsü.

Nagaland Civil Secretariat,
Kohima nung Cabinet Sub-
Committee on Temporary PIMS
senden ka amenba sülen Advisor
Yhome-i osangbener den jembiba
iba ya lemsatep.

Kohima, October 12, 2026
(TYO): Nagaland Public Service
Commission (NPSC) majangi
nisung 8 mapa nung shimokba
tan hopta anentsütsü sorkari
nangzükogo ta Naga Students'
Federation (NSF)-i tanü
metetdaktsü.

Hombarnü Cabinet Sub-
Committee on Temporary
Personnel Information
Management System (PIMS)-i
NSF teshimtet telok ka den
senden ka amendang iba ya
nangzükogo ta president
Mteisuding-i ashi.

Department 16 nung irregular
appointments 109 asüba onük
onoki benokogo aser sorkari
appointments indang
telangzübatem angadanger ang
lemtet agitsü ta NSF-i ashi.

NPSC posts nung tim mesüi
mapa nung shimoka alibaji
Environment, Forest and Climate
Change department nung 2,
Home Guards and Civil Defence
nung 2, Nagaland State
Transport nung 2, Information
and Public Relations nung 1 aser
Works and Housing department
nung 1 lir ta NSF-i metetdaktsü.

NSF-isa Nagaland Staff
Selection Board (NSSB) posts
anema nisung 22 shimokba
anentsütsü akhanger. August
2019 nung NSF-i recruitment
masütsü asüngdangba sülen
nisung 47 mapa nung shimoka
liasü ta parnoki ashir.

Nisung 109 ji government
orders aser recruitment rules
alema mapa nung shimokba liasü.

Iba atema March 20, 2026 nü
backdoor appointees ajak mapa
nungi anentsütsü atema sorkar
dang ashi.

Non-NPSC Group C posts
nung shimokba nisung pezü
terminated mesüra resigned
süogo. NPSC posts nung
shimokba nisusng 3 mapa nungi
anentsüogo aser ka resign süogo
ta NSF vice president
Vimeyiekho Vitso-i ashi.

Nisung kar policies kübok
regularized, compassionate
grounds mesüra government
approval lia shimok ta ashir
anungji onoki item kulitem
bushitsü ta Vitso-isa ashi.

Non-sanctioned posts anema
shimokba ajak anentsütsüla aser
termination mesüra resignation
nungi mapa tazüng adokba ajak
NPSC mesüra NSSB nem open
recruitment atema agütsütsüla ta
NSF-isa nenshia
metetdaktsüogo.

NSF-i irregular appointments
ta asüba tanabuba list agütsütsü.
Sorkari nangzükba atema pelar
saka October 8 nü
metetdaktsüba ama ozüngi
melaba ama lungkak aittsü
renema lir ta mendenpurtemisa
ashi.

Public-ia irregular
appointments ta temulung
melemi bilemba osangtem
sangoktsütsü mepishir, item
osang agütsürtem tenüng
miimbanga ayutsü ta NSF-isa
ashi.

NSSB amenokba ajanga
merit-based recruitment tashi
itshiogo aser February 2022
nung board mapa tenzükba sülen
examination cycles 8 ajanga
Group C appointments 1,511
süogo ta NSF-i metetdaktsü.

Home, Forest and Health and
Family Welfare tem dena NSSB
nung madenba department tem
NSSB kübok dendaktsütsü atema
onoki sorkar den külemi inyaker
ta parnokisa ashi.

Sorkari nisung 8 mapa nungi anentsütsü: NSF

Oct 12-29 tashi khu abenba gari tulu ajak
Mkg-Chare Road nung dang jajatsü
Mokokchung, 12th Oct (TYO):
Oct 12 nungi Oct 29 tashi 25 buba
Dr. T. Ao Inter-District Football
Championship asayatsü aliba
ajanga Mokokchung-Ungma-
Tuensang Road (NH-202) nung
khu abenba gari tulu jajartem ajak
khenpika atemaji Mokokchung-
Chare Road (NH bypass) ajanga
jajatsü asoshi Mokokchung
Deputy Commissioner, Ajit
Kumar Verma, IAS-i sangdong ka
nung metetdaktsüogo.

Iba tetuyuba ya asayamung
mapang nübur kümzüka ayutsü,

shilem agirtem, ketdangsürtem,
tereprangi arur aser oliorartem tim
metemdaktsüi traffic junga
anepalutsü asoshi lir, ta
metetdaktsü.

Gari tulu anepalur aser gari tulu
anishirtem ajaki iba tetuyuba sülen
tashi anga-a anitaktsü
metetdaktsüogo. Iba diversion ya
Oct 29, 2026 tashi atema asütsü.

Iba asayamung takok ngua
agitettsü asoshi nübur ajaki
amaliteptsü ayongzüker, ta
Mokokchung DC-isa mepishia
metetdaktsü.

Sorkar tenokdangba alema nisung 22 mapa nung shimok: Advisor Yhome

Dimapur, Mongputeni/Oct.
12 (TYO): Chümoukedima
District Planning &
Development Board senden
October 12, 2026 nü Advisor,
Urban Development and
Municipal Affairs & Chairman,
DPDB Chümoukedima, Zhaleo
Rio lenisüba kübok Deputy
Commissioner, Chümoukedima
indang Conference Hall nung
mena liasü. Iba senden nung
Advisor, Industries &
Commerce, Hekani Jakhalu
aden.

Chairman DPDB, Zhaleo
Rio-i senden tenzüka jembidang
district-i ketdangsür tasen arua
aliba pela agizük aser
Chümoukedima ya district tasen
ka asünung maongka aser
tayongzükba jenti lir ta ashi. Pai
district renloktsü aser nübur
ajangzüktsü asoshi külemi teka
amteper inyaktsü ayongzüka
liasü.

DC Conference Hall
upgrade asütsü mapa
December ita nungi tenzüktsü
akok ta pai metetdaktsü aser jila
aser yimtsüngtem nung lenmang
shidak anepalua amshitsü,
mürekmejuba tali tajungba
kumdaktsütsü, aser talisa
Hornbill Festival mechi
Chümoukedima aser Kohima
tsüngta lenmang anepalutsü
nüngdakba indang jembia liasü.

Chakhroma Public
Organisation (CPO) ajanga
society registration meshiba

Chümoukedima DPDB senden nung education, health & infrastructure indang jembi

nung DPDB-i parnoki akhangba
asadangtsü aser CPO den
tangatetba lemsateptsü ta ashi.
Paisa society aser unions tali
tenteta maotsü ayongzük aser
tejangja lokti bo senzüka
metoktsütsü ta ashi.

Deputy Commissioner,
Chümoukedima, Polan John,
NCS-i taoba DPDB senden ung
lemtetba tem lepa reprangtepba
mapang, NH-29 nungi 7th Mile
Model Village, Chümoukedima
nung Chathe River tashi
lenmang ulushitsü aser
drainage system yanglutsü
indang estimate PWD (R&B)
dangi yokogo ta metetdaktsü,

Pai District Administration
Chümoukedima aser
Department of Power teka
amteper October 14-16, 2026
anogotem Deputy
Commissioner's Office
Complex, Chümoukedima nung
Seva Setu Camp ka ayongzüka
Prime Minister Surya Ghar:
Muft Bijli Yojana kübok kilem
nung solar inokba nung
yariteptsü ta metetdaktsü. Iba
camp mapang temsüa alir ki
kilem nung solar inoktsü atema
sensitisation, registration aser
application processing nung
yariteptsü ta ashi.

Schools upgradation onük
jembidang Advisor, Industries &
Commerce, Hekani Jakhalu-i
sorkar indang school tem nung
tesayur tem agi anüngba aser
lemsaba indang bentettsü

nüngdakba ashi. Sorkar senotsü
agi meperir, ajisüaka educational
facilities peria maliba mechi
tanurtem tim metemdaktsütsüla,
ta lai ashi.

Lai Chümoukedima nung
sericulture tsütsü nükla tajung
akaba indang lemsatepa
department temi training
agütsüba kisüng masü alia mera
agia market tashi osettsüset
bener oa ayokba nung yariteptsü
ayongzüka liasü.

Ward-10, Chümoukedima
nung aliba Old Boys Association
of Sainik School inyakyim
asadangba sülen society
registration atema board-i
agizük.

Government High School,
Dhansiripar ya Higher
Secondary School dangi
upgrade asütsü board-i
department dangi aben aser
tesayur peria yoktsü ayongzüka
liasü. Government Middle
School, Seitheke Basa nungi
Government High School dangi
upgrade asütsü agizüker
temelaba agüja liasü.

Board-isa Sovima nung aliba
Health and Wellness Centre ya
Primary Health Centre dangi
upgrade asütsü temelaba agüja
liasü.

Chümoukedima ojang shidak
amshitsü indang senden nung
jembia sorkar dang ojang
metongshir tanaben
sangdongdaktsütsü lemteta
liasü.

Dimapur, Mongputeni/Oct. 12
(TYO): Mokokchung Electrical
Division ajanga District
Administration Mokokchung den
lungjemer Deputy Commissioner's
Office, Mokokchung nung
October 14-16, 2026 anogotem
Seva Setu Camp ayongzüktsü, ta
metetdaktsüogo.

PM Surya Ghar: Muft Bijli

Yojana dak sendakba nung
osang agütsütsü aser yariteptsü
atema camp tepiyong kiosk
balaka lapoka alitsü.

Kilem nung solar inoktsü
jangra alirtemi kiosk semdanga
osang tejangja agiteptsü aser iba
scheme nungi teyari agitsü
ayongzüker, ta sangdong ajanga
ashi.

Mokokchung nung Seva Setu Camps ayongzüktsü

Advisor Zhaleo Rio mendenpuba sür October 12 nü Chümoukedima District Planning &
Development Board senden amendang tangokba noksa ka yangi angur.

Dimapur, Mongputeni/Oct.
12 (TYO): National Initiative
for Proficiency in Reading with
Understanding and Numeracy
(NIPUN Bharat) Mission
mapa kuma inyakba indang
osang agitepba senden ka
Hombarnü Deputy
Commissioner, Dimapur indang
office nung mena liasü.

Iba senden ya Dr. Diana
Patton, ADC Dimapur menden
sür amen aser NIPUN ya
Ministry of Education,
Government of India ajanga
2021 küm July ita tenzük ta
ashi.

NIPUN Bharat nükjidong
ya 2026-2027 tatem tashinung
tanur ajak Grade 3 tatem
tashinung universal

Foundational Literacy and
Numeracy (FLN)
angazükdaktsür alitsü asoshi lir.
Iba mission yagi tanur arishi
küm asem nungi toku, Balvatika
nungi Grade 3 tashi awajemer
aser  education tenzükba
mapang azüngtsü, zülutsü aser
züngdangba skills
yangerdaktsüba nung
rangloker.

Foundational Literacy and
Numeracy (FLN),  Ear ly
Childhood Care and Education
(ECCE) aser tesayur training
indang PowerPoint
presentation ka iba senden
nung lemsatepa liasü.

Iba presentation nung Vidya
Samiksha Kendra (VSK)
awajema liasü, koba kaket reju,

tesayur aser kaketshir data mita
repranga learning gaps jangjatsü,
attendance reprangtsü aser
educational outcomes tajungba
kumdaktsütsü asoshi technology
amshiba sapang ka lir.

Iba mapang Digitisation of
Holistic Progress Cards and
Academic Record Collection
indanga lemsatepa liasü.

Iba sentong nung nija kaket
rejutema inoktsü nüngdakba
indang jembia liasü, kechiaser
yangji policy nung telemtetba
agir, koba bendener  sta te
sorkar dangi abener.

Iba sentong tashi itshitsü
atema education sector nung
sendaktepa aliba NGOs tem
dendaktsütsü indanga jembia
liasü.

Dimapur nung NIPUN Bharat Mission indang jembi

Mokokchung, Mongputeni/
Oct. 12 (TYO): Ao Kaketshir
Telongjem, Shilong (AKTS) 64
buba Tasenpur tejak shiyotepba
sentong Mongputeni 10, 2026
nü Naga Community Hall,
Nongrim Hills,  Shillong,
Meghalaya nung agia liasü.

Iba sentong nung AKTS tir
Arentuden M. Longkumer-i
Okila shia telok ayongzük.
Sumi Students Union Shillong-
i sobaliba ken ka ajanga shilem
agia liasü. Sentong nung
kaketshir tasen 58 tashi
metetpela mapang agia liasü.

Sentong nung shisaren
raloktsür Sentitula , IFS,
Director  (Tourism and
Industries), NEC, Shillong
jaoka liasü. Lai AKTS 2026
omen "Mangdang Mapaküm"

(Vision to action) nung
ajemdaker kaketshirtem dang
o tongmelang agi mangdang
tejangja  yur  pei a lizüng
atongtsü asoshi kechi
inyaktsüla aser koma inyaktsü,
itemji meteta alitsü ajungshia
liasü.

Lokti chiyongba mapang
aliba sülen AKTS Mr&Miss
Fresher 2026 khonang asoshi
tetoktepba mapang agia liasü
aser tetoktepertem rongnungi
Meyilong Ao, Meküli nunger,
aser  Sensosenla Jamir,
Mongsenyimti tsür, tenati
AKTS Mr & Miss Fresher
2026 khonang angu.

Sentong tatem nung AKTS
tongti zülur  Imnasenla
Longkumer-i ajak den tepela o
shia mulungnen O lemsatep.

AKTS 64 buba tasenpur
tejak shiyotepba sentong agi

Dimapur, Mongputeni/Oct.
12 (TYO): District Planning
Officer & Member Secretary,
DPDB, Mokokchung, N Chuba
Phom ajanga sangdong ka nung,
October 12, 2026 nü Deputy
Commissioner, Mokokchung
indang Conference Hall nung
District Planning &

Development Board senden
amentsü aliba tarutsü nung
sangdong ka magütsü tashi
thinena atar, ta metetdaktsü.

Ketdangsür aika Dr. T Ao
Trophy indang Silver Jubilee
Edition nung mazüngi aliba
mechi iba sangdong ya agütsür,
ta paisa ashi.

DPDB Mokokchung senden thinena atar

Kohima District Administration ajanga SANKALP - District
Hub for Empowerment of Women (DHEW), Sakhi-One Stop
Centre (OSC), aser Social Welfare Department den lungjemer
October 12, 2026 nü Deputy Commissioner, Kohima indang
Conference Hall nung International Day of the Girl Child
munga liasü. Iba anogomung ya alima ajunga nung
amshiba "End Child Marriage and Invest in Girl's Rights"
omen nung ajemdaker amung. Noksa nung Deputy
Commissioner & Chairman, DLC for Mission Shakti, Kohima,
B. Henok Buchem aser sentong nung shilem agirtem angur.

SC-i Form 6 dak sendakba ken o
maneni Oct 27 nü angadangtsü

New Delhi, October 12, 2026: Hombarnü New Delhi nung opposition INDIA teloktepi Chief
Election Commissioner Gyanesh Kumar anema Supreme Court tsütsüleni longkak aita aoba
mapang tangokba noksa nung angur.

Opposition INDIA teloktepi longkak ait; CEC anema ken o benok

New Delhi, Mongputeni/
October 12 (Agencies):
Hombarnü opposition INDIA
teloktepi Election Commission
anema Supreme Court
tsütsüleni longkak aita aoba
mapang nung Court atongtsü
metre 600 shi dang lia Bhagwan
Das Road anasa police-i parnok
nokdang.

Iba sülen Lok Sabha nung
Opposition lenir Rahul Gandhi
tenüng nung pa indang lawyer,
S. Prasanna-i Supreme Court
nung CEC anema ken o benok.

Rahul Gandhi aser Congress
MP Priyanka Gandhi na leniba
nung opposition lenirtemi
'March for Democracy' yimyim
kübok longkak aita jaja aser
Supreme Court dang Election
Commission of India (ECI)
indang Special Intensive
Revision (SIR) inyakyim
meshidakba atema Chief
Election Commissioner (CEC)
Gyanesh Kumar anema
inyakang, ta takhangba agütsü.

Longkak aitba nungji
yimtenren party balala nung
inyakertem aser temeden atema
inyakertem meyirjang aikati
shilem agi.

Iba sentong nung All India
Students' Association (AISA)
Tir Neha Bora-a liasü.

INDIA teloktep nungi
züngsemtemji Barakhamba
Road intersection atongba sülen
Supreme Court tsütsüleni ao,
ajisüaka Bhagwan Das Road
anasa police-i tenokdangba yur
parnok nokdanga liasü.

Longkak aita jajaba mapang
osangbenertem den jembidang
Karnataka nung Minister
Priyank Kharge-i Election
Commission-i voter registration
forms melenshiba aser election
inyakyim meshidakba atema
aitsü.

Kharge-i, "Onoki tim
tasüngdangtsü asüngdanger.
Form 6 ji shibai mela? Gyanesh
Kumar kong atsüka lir? Linük
temzüng kübok tekolak ka
melira onoki tasüngdangbatem
asüngdangtsü nüngdak," ta
metetdaktsü.

Punjab Congress Tir Pargat
Singh-i, BJP-i democratic
rejutem tashi meiti kümdaktsür
aser Chief Election
Commissioner kümzüktsü
meranger, ta aitsü.

"Election Commissioner

anati telemtetba 14 bo tenati
memelungi liasü ta shiogo aser
'Form 6' ji tashishitsü lia agizük.
Supreme Court-ia Form 6
yanglushitsü atema parnoki
temelaba magütsü ta
jangjatsüogo," ta  paisa
metetdaktsü.

Form 6 yanglushiba atema
tashishitsü liaka BJP-i Gyanesh
Kumar kümzüka ayur, ta pai
ashi.

Congress MP Amarinder
Singh Raja Warring-i Chief
Justice of India Surya Kant
dang opposition lenirtem ajurua
tebilemba angadangtsü mepishi.

Warring-i, "Chief Justice of
India-i onok ajurutsü
memelungra nüburtem tebilemba
shibai angadangtsü? Onoki Chief
Justice of India dang onok
ajurutsü mepishir," ta ashi.

CEC anema ken o benoktsü
atema Supreme Court-i aoertem
rongnung taoba mapang West
Bengal Chief Minister Mamata
Banerjee, taoba mapang Bihar
Deputy Chief Minister Tejashwi
Yadav, taoba mapang Uttar
Pradesh Chief Minister
Akhilesh Yadav, CPI aser CPM
nungi lenirtem densema liasü.

New Delhi, Mongputeni/
October 12 (Agencies):
Hombarnü Supreme Court-i,
firecrackers apokba ajanga
Delhi-NCR nung mopung
kanga menentsür, anungji iba
tebilemtsü onük bentettsü atema
tenokdangba balala benokba
dang nungibo nüburtemi iba
tebilemtsü onük angateta
inyakba tajungba asütsü, ta
metetdaktsü.

Bench of Chief Justice of
India (CJI) Surya Kant den
Justice ana- Joymalya Bagchi

aser V. Mohana nungeri, Court-
i yimsü dak sendakba nung
shinga melung meyirutsüner,
ajisüaka firecrackers amshiba
ajanga timtem balala
adokdaktsüba ajema
kümdaktsütsü nüngdak, ta ashi.

CJI Kant-i aniba Bench-isa,
tenokdangbatem shidak
mebenoktettsü ta meteta
tenokdangba benokbaji ajanga
kecha masütsü, ta ashi.

Iba ken o angadangba
mapang nung senior advocate
Aparajita Singh-i, firecrackers

amshiba ya yimsü den
sendaktepa mali, ajisüaka
firecrackers amshiba ajanga
nüburtem, talisa tanurtem,
teintet sensotem aser tashidak
balala agi shirangertem mejungi
kongshir, ta ashi.

Laisa, "Fireworks ya yimsü
dak sendakba shilem ka masü
saka külemba ang yimsü den
sendaktepa lir. Tsüngremtem
tenüng nung tanurtem timtemer
aser shiranger ta meteta
Tsüngremtem-a süngmangtsü,"
ta ashi.

New Delhi,  October 12
(Agencies): Hombarnü
Supreme Court-i, Form 6
tasenbaji court-i ano jungjuna
masadang aser  iba Form
yanglushitsü atema court-i
temelaba magütsü,  ta
metetdaktsü.

Supreme Court-i, Bihar
nung electoral roll a tema
Special Intensive Revision
(SIR) exercise dak sendakba
ken o angadangba mapang
nung Form 6 yanglushitsü
atema temelaba magütsü, ta
metetdaktsü.

Chief Justice of India Surya
Kant den Justice Joymalya
Bagchi aser Justice V Mohana
nungeri akümba bench-i, iba
temepishiba ken o ya maneni
October  27 nü SIR dak
sendakba tanga ken otem den
külemi angadangtsü,  ta
metetdaktsü.

Ken o angadangba mapang
nung temepishiba ken o
agütsür tem atema ken o
jembitsüsangi,  Election
Commission-i Form 6 ji
Supreme Court-i agizükogo ta
ashi, ajisüaka October 5 nü
ken o angadangba mapang
nung Supreme Court-ibo,
Form 6 yanglushitsü atema
court-i temelaba magütsü ta

shiogo, ta metetdaktsü.
Justice Bagchi-i, Bihar

nung SIR dak sendakba ken o
angadangba mapang nung
court matsüngdang Form 6
tasenbaji mebenok,  ta
metetdaktsü.

October  5 nü tanga
temepishiba ken o ka
angadangba mapang nung
Supreme Court-i, Form 6
yanglushitsü atema court-i
temelaba magütsü,  ta
metetdakja liasü.

September 26 nü Election
Commission-i sangdong ka
ajanga, Bihar  SIR dak
sendakba ken o angadangba
mapang May ita nung Supreme
Court-i Form 6 declaration ji
agizükogo ta metetdakja liasü.

Election Commissioner
ana- Sukhbir Singh Sandhu
aser  Vivek Joshi nati
memelungi Chief Election
Commissioner  Gyanesh
Kumar-i telemtetba agi, ta tai
tonglokja temepishiba ken o
benoka aliba angadangba
mapang nung Chief Justice of
India Surya Kant-i, "Form 6
yanglushibaji onoki magizüker.
Ibaji tejangja. Kodang record
ngudir shibai ibaji yanglushiar
onoki reprangdangtsü," ta
metetdakja liasü.

New Delhi, October 12
(Agencies): Amongnü Oman
nung aliba Sohar Anchorage
nung Nicaragua nunger wako
songa aliba totzü abenba MT
Petro Dolphin rong ka drone
amshia amakba sülen India
nunger ana samaogo; iba rong
nungji India nunger 11 liasü.

Union Minister of Ports,
Shipping & Waterways,
Sarbananda Sonowal-i, iba
rong nungjagi India nunger 9
kümzükogo, ta metetdaktsü.

Sonowal-i X ajanga,
October 11 nü rong amakba
sülen yangji a liba
ketdangsertemi samaba India
nunger anaji bushi tenzükogo,
ta metetdaktsü.

"October 11 nü India nunger

11 aliba MT Petro Dolphin
rongji Sohar Anchorage nung
lia drone amshia amak. India
nunger 9 bo kümzükogo saka
tang tashi India nunger ana
samar mangur," ta  paisa
metetdaktsü.

"Coast  Guard-i parnok
bushidar  aser onokia
ketdangsertem den maneni
tongtepratepa jembidar. Asen
senso anaji bushia kümzüktsü
atema onoki akokba tashi
inyakdar," ta minister-isa
metetdaktsü.

Muscat nung aliba Indian
embassy-i, onoki iba tensa mita
reprangdar aser  t im
ketdangsertem den maneni
tongtepratepdar, ta
metetdaktsü.

Court-i firecrackers amshiba meshimeshia menokdanger: SC

October 12, 2026 nü New Delhi nung Chief Justice of India Justice, Surya Kant den tangartem
33buba National Human Rights Commission (NHRC) senden nung adenba noksa nung angur.

October 12, 2026 nü Srinagar nung temesepba mozü anema
kaketshirtemi 'Drug-Free India' sentong nung shilem agiba
noksa nung angur.

Oman nung drone amshia rong
amakba sülen India nunger 2 samaogo

Asayamong Ayongzükba Tajangzük

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Tanü (October 13) nungi tenzüka October 29 tashi
Renpo Lu Sports Complex, Ungma, Mokokchung
nung 25buba Dr. T. Ao Inter-district Football

Championship 2026 asayatsü. 1948 küm London
Olympics nung India nunger football team captain
nüngtugu footballer Dr. T. Ao ya Mokokchung nungi lir,
aser iba asayamong tenzüker taküm küm 25buba ajunger
(Silver Jubilee), ibayongji NFA-i iba asayamong ayonga
agitsü asoshi Mokokchung District Football Association
(MDFA) nem yimli agütsüogo. Iba ya asen Aoertem ajak
nüma-atangtsü mapang ka lir, ajioda süaka iba yimli
anguba nungji teshisadangtsü-a aika lir ta bilemer. Dr.
T. Ao nüngtem nungsa North East Dr. T. Ao Football
Trophy-a asayar. Mokokchung nung Dr. T. Ao Inter-district
Football Championship asayatsü aliba ajanga asen Ao
lima nung football asayaba moapu tajung ka mesemteta
renemtetba den külemi Sewak Gate nungi Renpu Lu tashi
gari lenmanga kanga junga menokogo; asayamong
ayongzükba tajangzükji itemji-a asütsü. Iba asayamong
yabo hopta asem majungdang tembangadoktsü, ajisüaka
iba asayamong ayongzükba ajanga asen Aor lanurtem
aika ajungmesoa saisapong jangraba meremsemdaktsüi
saisaponger tajung aika adokra asen Ao lima nung iba
asayamong ayongzükba tajangzük tulutibaji ibaji asütsü
südi. Taküm FIFA World Cup asaya July 19 nü tembangba
sülen lanur aikati iba asaya asentenshir asayadar, saka
anogo/itatem süia aodang aikati tejangraba
remsepdaktsür, iba yongji asen lanurtem rongnungi
saisaponger mongin kangabo madoker. FIFA World Cup,
North East Dr. T. Ao Football Trophy, Inter District mesüra
MDFA asayamong mapang nung ang football asayatsü
jangraba jagi kodanga mongin makümtsü, saka mongin
akümtsü tejangrabaji meremsepdaktsütsüla. Nagaland
Chief Minister Neiphiu Rio-i asen state ya saisapong
tiyongtsü tesem ka kümdaktsütsü atema rangloker
inyaker; ajioda taküm July ita tetenzüklen Chief Minister
Rio aser Union Minister Dr. Mansukh Mandaviya nati state
tesem balala nung sports project 16 semzüktsüogo.
Tamalen Rio-i, sorkar atema tongtibang lenla rongnung
kaji saisapong asütsü, saisapong ya industry ka
kümdaktsütsü atema sorkari asalentong yanglutsü aser
ibaji ajanga lanurtem ajangzüktsü, ta shiogo. Tang
Seithekiema (Seithekema C), Chumoukedima district nung
Dr. T. Ao Regional Football Academy tamenokdak lir, iba
denji külemi tarutsü nung Sports University-a amenokaka
saisapong jangrartemi pei taküm tazüokba nung kanga
nendaka pei sempet marangshira item ajakji amajok
dang asütsü. Saisapong ya alima nung industry
tulutibatem rongnung ka kümogo, aser iba nung ya mapa
aika sendaktepa lir. Saisapong, ta kodang südir asenoki
asayatsüba indang dang bilemer, saka asayartem dak
alaka saisapong dak sendakba tanga lenla nunga 'career'
yanglua aotsü atema lenmang aika sadema lir. Tatishitsü
agi coach, referee, sport analyst, technical official amala
indang jembiba asenoki aibenbo mangshir, saka item
ajak ya saisapong nung kanga tongtibang shilem lir aser
asenoki item mapatem bushia aotsü asoshi lenmang
sadema lapoka lir. Tanü nungi tenzüka Dr. T. Ao Inter-
district Football Championship asaya reprangdang
yimsüsürtemi anir aser saisapongertem aser saisapong
jangrartem ajaki iba asaya reprangba den külemi item
ajakji shisadanga reprangra asayamong ayongzükba
tetezü kanga akettsü.

CIVIL SOCIETY ORGANISATIONS MANGKOLEMBAI
NEBUR ATEMA INYAKBA TENÜNGSANG ASER KÜ

TANGATETBA TAYONGZÜKBA OCHI OLA
~ Tinuniken, Tzutayong Ward Mangkolemba.

CSO MANGKOLEMBAI Jangpetkong Japukong Tsürangkong aser
Ao lima,Naga lima ochi mashi, teraksa, tim masüba maparen asoshi
mapang balala nung ola yim yim adoka nokdakba ngua temulung
chia repranga arudaki. Telok aeikadi temesung dang temesung tanak
dang tanak ola adoktsü madoktetba agi asen lima tejakleni aotsü
melena tamajungba akümba ya ashikelaker au-er pokümsa aoba
agi ta angateter,(Sobaliba anema). Development ka bener aru nung
ochi shia meinyakba agi nebur tsüngda putepa aliba-a telemsa
adokdakja Ochi meimer-i Ochiba asoshi  arok ajangzüktsü inyakdang
yaritepa semloktsü melena ashikelaker au-er temjia temulungjang
agibo ai-ja-aka Ochiba atema ashikelaker au-er pokümer telok
atokba lima,Ochi anema nemnemtepa, ludaktsüba jaki,nai ni
ashikelak au mapa inyakerji maneni Inyaktsü ajungshir.Artsür
merenshir külen temeim agi melenshitsü sayu o shir yutsütsü
melena ni lir,onok lir ni,onoki kümzüktsü ta nai, nur teloki pokümbaji
ano Inyaktsü ajungshir.Mapa tempanga meinyak ,junga meinyaki,
mesura kenyongi meinyak bill agizüka agitsü atema completion
certificate agütsüba item yagi alima tejakleni bener aoer masü nebur
tsüngda telemsa atokdaktsür.Christian tajung ka ama
melitetba,sungyanglu külemer lima development aser asen christian
lima terenlok mapa inyakba medangangma.

CSO MANGKOLEMBAI tersaksa, ashikelaker au-er anema inyakba
maparen balala nung tebendang mekai, jembishinua arok
ajangzüktsü inyaka aruba ngua ,Mangkolemba nung alir ka  ama
CSO lenirtem nem  tenungsang agütsür.Tenungsang agi anunga aliba
tesem nungji ningsen ningmen,pai kechi sutetsüba,parnoki kechi
sutetsüba yamala mesukba teludakja lutdaksuba oren sobutsü
sobur jenti alitsü ,item sobutsütem semzüka doktsüdima.CSO ya
danga mali nungbo Mangkolemba Tsükong Asem HQ.aser asen Naga
lima  kechi tia kümer lila,ken jungjunga shisadangangma.Jembiba
masü mapa agi liteta sayutetba taküm,lokdi ka ka sudi.Development
shidak meinyaktsübo bener maru tajungba,putepa aliba
raksakdaktsüba, longjema aliba melongjem kümdaktsüba,Yimden
Yimli menden anokshidaktsüba development inyakba ajanga, Lirepa
litetba taküm, lokdi kümdaktsüba development maparenbo
menungdaker ta shiteter tangatetba alir tanü lanu putu -i ayimtenba
ola angateta angashir sudi.

Mangkolemba tenung nung Sanctioned agizüka bener arua mapa
meinyaki,tesadang inyaker mesura junga meinyaki, kenyongi
meinyaki kuli agütsütsü purtemi teyazü kuli agüja sen agizüka agiba
kuli aeika iba tesem nung kar,kesaji tanga nunga alitsü sudi,asenok
neburi anguyonga mangu ama yutsüba,angashiyonga mangashi ama
yuja tepu kümtepba ajanga tanü-a ken o  adokka aliba alima ajungai
sungmanga aoksar.Nebur meyong,neburi memetet DPR nung aliba
ama mesui yanglua neburi memetet meshitetba"Neburji sorkar aser
sorkar ji nebur"Ya junga angatetshidi. Tasüngdangba ka,mima nebur
meyong maparen ka inyakbaji shidak na? "MULTIPURPOSE HALL
MANGKOLEMBA" ta sur meshitet, kodang neburi tim masüba ola
yim yim adok, MANGKOLEMBA zülu indok aser "Multipurpose Hall
" dang aküm,aser dang zülu ajak aidoka dokogo ta angazükba den
CSO-i osang kaket nung agütsüba anguba DYRS-i tenung tasen ka
"Multipurpose Indoor Stadium Mangkolemba sub-division "
agütsüba agi Parnok CSO,Youth Resources Advisor den
ajuruteptsüba ajaba maotsüba lemtetba osang kaket nungsa
ngugo.Teyangluria shidak yanglutsüla kechi mapa sudir suang ,kuli
agütsütsü puria shidakba DPR nung aliba ama meinyaki lira kuli
kaket renemogo ta magütsütsüla.

(Yashi adok nungi...)

- Tangsen Lemtur



Tsüngremer mapang nung amangang
(T. Ken 94:1-10)

"Kibuba, tamajungertemi kopika... takok
angutsü?" (t.3). Ajaki iba tasüngdangbaji
asüngdanger. Iba temulung nung shia bilemba
o Laishiba nung aiben shia lir. Temeshi
nisungtemi ayimtener, "O Kibuba, kobika?" Saul
chubai Dawid taküm agitsü arishidang Dawidi
iba tasüngdangba aiben asüngdanga liasü, "O
Kibuba, Nai nangzükba chuba mendeni ni
matudang kobika ni yamai alitsü ? "

Tsüngrem Pa sentong asenok asoshi kar ta
ken züluri ashi. Pai asenok sarasadem angashir
aser asen nüngdak meteta lir. Kechi ataloker
Pai shidakji metet. Tamajungeri parnok kübok
ajak lir ta bilemer. "Aser parnoki ashir, Kibubai
tangua mangutsü, mesüra Yakob Tsüngremi
tangateta mangatetter" (t.7). "Onoki kechi
inyaker angutsü makok; Tsüngremi kecha
meinyaktettsü." Tamajunger tiyazü tamang ibaji
lir. Saka ken züluri ibaji apuoktsüba kuli agi
langzü. "Shibai tenarong neploktsü, Pai
mangashili ma? Shibai tenük yanglu, Pai menguli
ma? Shibai kintem o bendanger, oda shibai
nisung dang shisatsü sayur, Pai marütsüli ma?"
(t.9,10). Tsüngremji asenok dang nungi temeli
tatsükba asü? Alima nung kechi ataloker Pai
angur. Pai pa nüburtemi ayimtenba angashir
aser azüoker.

Mapa ajak asen teka nung ayutsü asenoki
bilemer. Mosai iba mapaji inyak aser pa lisem
limai odaktsü aser idakji pa küm 40 Tsüngrem
nungi angazüka ali. Na "kopika, Kibuba" ta
ayimtentsü tia ka nung lir. Tsüngrem dak
ranglokang aser tiaji ne dang nungi Pai tajungba
metetta lir ta bilemtetang- tali metetta lir.
Idangji pa dang ataa liang. Mita liang aser
sarasademang. Pai pa tenangzükbatem ayutsü
ta nai jangjatsü.

Tsüngrem inyakyim aser mapang angazüktsüji
taküm tepiyong mapa lir. Kodang nai Tsüngremi
inyaktsü asoshi aremzüka atatsü nüngdakdir,
Pa dak mezüngbuba ranglokang aser Laishiba
nung Pa tenangzükbatem nung azüitang. Idangji
Pai anebaluba nung anisüngzükang. Pai ne tia
metet aser Pai pa otem ayur. Pai mapang tetemsü
nung inyaktsü.

Mission Aviation Fellowship-i Tanzania toktsür Sudan dangi meyiptsü

Mission Aviation Fellowship (MAF) küm 60 ajungba mapang tangokba noksa nung angur.

October 12, 2026: Khristan
melungtet telok Mission Aviation
Fellowship (MAF)-i tesüiba
küm 60 tashi Tanzania nung
mission mapa jenti inyaka aruba
sülen iba linük nung mission
wadang anener, ta osang ka
ajanga metetdaktsü.

MAF-i rara agi mejungi
kongshiba Sudan linük nung
mission mapa inyaktsü.

MAF-i, Tanzania nung
terenlok mapa balala inyakba
den külemi healthcare aser
shisaliok jenjang kanga
ajungkettsüogo, anungji tangbo
iba linük nung teyari nüngdakba
kanga ajema kümogo, ta
metetdaktsü.

MAF-i taküm küm
tatembanglen tashi nung
Tanzania toktsütsü, ajisüaka iba
linük nung maneni tongtibang
mapa karbo inyaktsü atema
partners den longjemer
inyaktsü.

MAF-i mission mapa
inyaktsü atema South Sudan
aser Chad na nung ranglokogo,
kechiyong rara ajanga nisung
aika tesem balala nung jenshir
teyari kanga nüngdaka lir.

2023 küm April ita nung rara
tenzükba sülen nisung million 14
dak tali jenshiogo, ta MAF-i

sangdong ka ajanga
metetdaktsü.

Tang Chad nung Sudan
nunger refugees million 1.3
jenoka lir aser nisung 600,000
shi South Sudan telungi iogo, ta
UNHCR osang nung
ajemdaker MAF-i metetdaktsü.

MAF International nung
Chief Transformation &
Operating Officer Norman
Baker-i, "South Sudan aser
Chad na nung mission mapa
inyaktsüsa onoki kuli aika
jangjaogo. Tang iba linük nung
nisung aika timtem tia nung lir,
ibayongji onoki iba linük dak
rangloker," ta ashi.

Tanzania nung MAF-i
Maasai evangelist aser
Malambio Bible College
tentetsang Elisha Moita den
senteper inyakogo.

1970s tatembanglen nungi
Moita-i Maasai nungertem den
Khrista osangtajung lemsatepa
liasü; iba mapang nungjibo
Maasai nunger  63 dang
Khristan liasü, ajisüaka tangbo
Maasai nunger Khristan
200,000 dak tali kümogo.

Moita-i, "Yimtsüng karbo
kanga tezülen liasü, ajisüaka
MAF teyari ajanga ozü
evangelist temi item tesemji

tonga oteta Khrista osangtajung
prok," ta metetdaktsü.

Tesüiba küm 40 tsüngda
Tanzania nung MAF-i Haydom
Hospital, Kilimatinde Hospital
aser  Same Hospital den
senteper mobile medial clinic-
a aika lapoka liasü.

MAF-isa medical
emergency teyari nüngdakba
shirangertem tayimtsü ajanga
hospital balalai anir oja liasü.

MAF-i tesüiba küm aika
Tanzania nung mission mapa
inyakba ajanga 1963 küm iba
linük nung life expectancy
arrshi küm 44 dang aliba tangbo
küm 70 kümogo aser tanur
asodang asüba shilem 71 ajema
kümogo.

Tangbo Tanzania nung
yimtsüngtem shilem 69 nungbo
electricity lir.

MAF-i, "Onok nungita
yarirtem dang pelar. Küm aika
nenoki tenla agi yariba ajanga
kanga tezülen aliba tesemtem
tonga otettsüsa terenlok lir aser
taküm libaliro jenjang kanga
ajungkettsüogo. Nenoki tenla
tajung agütsüba ajanga
süngjang tajung atanger.
Tanzania nung temelenshi tulu
adokdaktsüba atema nenok
dang pelar," ta metetdaktsü.

October 12, 2026: UK nung
Khristan denomination balala
nungi Khristantemi longjemer
National Week of Prayer
(NWoP) nung shilem agidar.

Taküm agi küm asembuba
UK nung Khristantemi NWoP
ayongzüka amonger.

NWoP ya October 10 nü
tenzük aser October 18 nü
tembangtsü. Iba sentong nung
Arogotem, Khristan
organisations aser sarasadem
networks-i British tesem ajaklen
iba sarasadem ayonga agir.

UK nung Khristantemi talisa
linük atema Tsüngrem dang
nungi leniba meshiba den külemi
tamangertem taliba longjemtsü
aser tanela asentenshi milak
jangrutsü atema sarasademer.

Taküm iba sentong ya
'Adenshiang. Bilemtetang.
Meyipang' omen nung
ayongzük. Arogotemi
tamangertem dang anogo shia

sarasademba yimya ya
tongtibang kümdaktsütsü, pei
nüburtem, kibongtem aser
lenirtem atema
sarasademtsütsü ajungshir.

Sentong ayongzükertemi
ashiba agi, NWoP sentong ya
tesem 100 dak tema nung
ayongzüka agidar; item tesem
rongnung nija ki, mapa inyakba
tesemtem, Tenla kitem aser
moapu tesemtem densema lir.

NWoP tongti sentongji
October 15 nü London nung
aliba Royal Military Chapel
nung agitsü. Iba sentong nung
yimten lenirtem, business
inyakertem, healthcare nung
inyakertem aser osangbenertem
aika adentsü.

Parnoki linük nung
tayongzükba balala koktettsü
aser  tarutsü tia ta jungba
akümtsü atema sarasademtsü.
Iba dak alia nisung aikati online
ajanga iba sentong nung

adentsü.
National Week of Prayer ya

2024 küm mezüng tenzüka liasü,
aser iba sentong nungji nisung
20,000 dak temai shilem agia
liasü, iba sülen yaküm iba
sentong nung ano iba dang
nungjagi nisung teimba aden.

NWoP coordinator Kamesh
Flynn-i, "Timtem mapang nung
sayatenya ataloktsü atema
chubai sarasademtsü atema
linük nüburtem ayongzüka
liasü, ibaji bilemteta tang-a
asen linük atema nüburtemi
longjemer," ta ashi.

Laisa, "National Week of
Prayer ya küm shia agiba
sentong ka kümdar, aser
asenok longjemshitsü atema
linük ka ama Kibuba dangi
meyiper," ta ashi.

Iba sentong nung Arogotem
dak alia Khristan organisations-
Open Doors UK & Ireland,
Premier, CARE, Stewardship,

Christians in Government,
Christians in Parliament,
Christian Medical Fellowship,
Christians in Media aser Home
for Good/Safe Families-ia
shilem agir.

NWoP nung adventurer
Bear Grylls aser BBC Radio 1
presenter Swarzy natia shilem
agidar.

Defence Christian Network
nungi Lt Col Simon-i, Second
World War mapang nung 1940
küm King George VI-i linük
nüburtem dang sarasademtsü
ajungshia liasü, iba denji kasa
tang iba sentong ya agir, ta
metetdaktsü.

London Mission Collective
Chair, Andy Frost-i,
"Khristantemi mapa tajung aika
inyaker, ajisüaka tan hopta agiba
sentong yabo, asenoki kechisa
inyakdir sarasadema inyaktsüla,
ta asenok nem nenshia
metetdaktsüba sentong ka lir.

UK nung Khristantemi longjemer National Week of Prayer amonger
Loktiliba nung temelenshi
adoktsü atema Tsüngremi
asenok ajanga mapa inyaktsü
nüngdaker," ta ashi.

Christian charity
Stewardship CEO, Janie
Oliver-i, "Tanü Arogotem,
charities aser organisations aika
nung timtem adoka lir. Item
khuretji asen kijai abentsüla
masü, ta sarasadem ajanga
asenok nem nenshia
metetdaktsür. Ibayongji ni
National Week of Prayer ya
pusemer. Asen lokti, Arogotem
aser charities-i timtem aika
ajangshiba mapang nung UK
nung Khristantem longjemer
Tsüngrem dang shisatsü aser
tashi meshiba nungji tashi tulu
keta lir," ta metetdaktsü.

Anogo 9 tashi NWoP nung
shilem agitsüpurtem den
YouVersion Bible App ajanga
sarasadem onüktem
lemsateper.

OLONG PAITEP   # 7677 TELANGZÜBA

OLONG  PAITEP # 7678

AO OSHI ANGAZÜKDAK:
TANÜ ANGAZÜKTSÜBA OJANG

Langtsülangpo

(n) akhüm metsübui o ajak langzüka jembiba (verbal defiance)

* Tanurtemi tsüraburtem tsüngdang langtsülangpo masütsüla.

Lirepamatsük

(adj) jangramatem, melemsa (unpleasant)

* Azümesener ki teti lirepamatsük angutsü.

NAI-A YA METETTER

TIPLEN :
1. Yiar, 3. Tesola, 7. Yimra,
8. Tangar, 9. Peria, 10. Tanur,
11. Tasen, 13. Lemjem, 15. Tambu,
16. Khuret, 17. Sang.

LANGTSÜNGLEN :
1. Yimti, 2. Amen, 4. Shiner,
5. Alaka, 6. Satan, 9. Putet,
10. Tembar, 11. Tatok, 12. Amang,
14. Jala.

1 2 3 4

5 6

7

8

9

10 11

12 13

14

15

16

TIPLEN

2. Auo nung chiyongtsü asenba - (7)

5. Mangyimba mapang - (5)

7. O tamendakdak - (4)

8. Pei dak malangba - (7)

10. Juli - (7)

12. Sen ayudak - (7)

14. Tenük agi ajitet - (4)

15. Tamajung aküm - (5)

16. Apuso - (7)

LANGTSÜNGLEN

1. Lenmang - (7)

2. Aor kidong ka tenüng - (6)

3. Tenarong maten - (6)

4. A _ _ _ g - (3)

6. Mopung apodoka

ola adokdaktsüba - (3)

9. Tongtipang tagitsü - (7)

10. Menungra bilem - (6)

11. Aiür - (6)

13. S _ _ _ k - (3)

14. T _ _ _ r - (3)

Guwahati, October 12, 2026
(Agencies): Assam nung lisopur
kin balala nungi teshimtet
nübotem longjemer United Tribal
Coordination Front, Assam
(UTCFA) tentetogo.

Iba telok tasen ajanga
lisopurtem land rights, political
representation, education,
cultural identity aser
development atema jembitsü.

Dispur, Guwahati nung
October 8 nü UTCFA tenteta
liasü aser lisopur kin aika nungi
teshimtet nübotem iba sentong
nung aden.

UTCFA nung Chief Convenor
Litsong Rongphar aser Deputy
Chief Convenors- Bonjit Manjil
Basumatary, Biman Pratim
Masreng o Abinash Deori nunger
shimogo.

UTCFA ya Assam kübok tesem

balala nung lisopur kintem asoshi
külem sabang ka asütsü imlar.

Iba telok tasen tentetba nung
All Assam Tribal Students' Union
(AATSU), All Tiwa Students'
Union, Rabha Students' Union,
Garo Students' Union, BONSU,
aser Sonowal, Karbi, Deuri,
Mising, Dimasa, Singpho, Tai-
Khamti o Hajong kintem nungi
teshimtet nübotem aden.

"Lisopur kintem ya Assam
nung original inhabitants lir saka
maparen aika nung tangutsü tim
mangur aser talisa land ownership
o political rights mangur" ta
UTCFA Chief Convenor Litsong
Rongphar-i ashi.

"Assam nung lisopurtem küm
aika liyonga arur aser iba ali ya
ozü talidak lir. Onoki Assam
mesamatsü atema akokba ajak
inyakaka aser iba ali nung original

inhabitants süaka onok nem
tagütsütsü tim magütsür" ta
Rongphar-isa ashi.

"Tang ya onok temetentem
kümzüka ayutsü atema
inyaktsü mapang ka lir. Asenoki
tang meinyakra aser külemi ola
madokra, asenok lisopurtem
melongjemra, asenok Assam
nung teti atema samatsü" ta
paisa ashi.

"Sorkari lisopurtem
khurettem asoshi mebilemtsür
aser tim teinyaktsü meinyaker.
Lisopurtem renloktsü atema
memeranger" ta Rongphar-isa
shisem.

"Onoki United Tribal
Coordination Front, Assam
kübok inyaktsü, Karbi, Bodo,
Tiwa aser Rabha nunger dena
lisopur ajak atema noktaktsü" ta
paisa metetdaktsü.

Assam nung United Tribal Coordination Front tentetogo

Guwahati, October 12, 2026
(Agencies): Assam Forest
Department-i school aser college
kaketshirtem nem wildlife,
biodiversity aser conservation
angazükdaktsütsü atema
educational programme ka
tenzükogo.

Iba ya Nameri Tiger Reserve
nung tenzük aser kaketshir nem
hands-on experiences agütsütsü ta
Forest and Climate Change Minister

Jayanta Malla Baruah-i ashi.
Iba sentong dang 'Nameri

Wild Classroom' ta ajar aser Class
8 nungi temapur kaketshir ajak
nem lapoktsür. Iba sentong ya
anogo ana aser asem residential
programmes lir aser Nameri
Tiger Reserve forest aser river
ecosystems nung anir senzütsü.

Iba nung birdwatching,
guided forest walks, wildlife
tracking aser river ecology

activities dena lir. Kaketshirtemi
Jia-Bharali River nung rafting
sütettsü aser iba temeket nung
alirtem indang sobaliba shisatsü
aser inyaksangshi angazüktsü.

Nameri Tiger Reserve ya
experiential learning atema kanga
tajung lir aser ibala sentong
ajanga kaketshirtemi wildlife
research, ecology aser
conservation wadang jangratsü
akok ta Minister Baruah-i ashi.

Assam sorkari 'Nameri Wild Classroom' tenzüker

Itanagar, October 12, 2026
(Agencies): Arunachal Pradesh
sorkari Holongi anasa nisung
25,000 nungi 30,000 amentsü
akokba football stadium ka
yanglutsü sentong lir.

"Papum Pare district nung iba
stadium yanglutsü tebilemba lir
aser ali one lakh square metres

shi jangjateta lir. Iba mapa atema
tendering maparen renemogo
aser ita ka tsüngda nungi mapa
tenzüktsü imlar" ta Chief Minister
Pema Khandu-i ashi.

Iba stadium yangluba ya
Arunachal Pradesh nung football
ajungkettsü atema lir. Iba
stadium ajanga Yupia nung

Golden Jubilee Stadium
nungittsü aser football players
ajungmesotsü ta pai ashi.

Iba stadium ajanga Arunachal
Pradesh nung sports
infrastructure ulushitsü aser
football development atema
maongka talila bentsür arutsü imlar
ta CM Khandu-isa metetdaktsü.

Arunachal nung nisung 30,000 amenba football stadium yanglutsü

Austria nunger Mario Neurauter-i bicycle nung
mener azüklen nungi 3.80 metres (12.46 feet) shi
alua anentetba atema Guinness World Record ka

yangluogo.
Austria nung Tyrolean mountains anasa

Neurauter-i pa indang bicycle nung mener
azüklen 3.80 metres nungi alua target nung

anenteta liasü.

Robert E Hall & Michael Woodford nem 2026 Nobel Prize in Economics agütsür
Stockholm, Mongputeni/
Oct. 12 (Agencies): Robert
E.  Hall aser  Michael
Woodford nati  "microeconomic
foundations of macroeconomic
stabilisation" indang mapa
inyakba mechi Alfred Nobel
bilemteta Hombarnü Royal
Swedish Academy of Sciences
ajanga 2026 Sveriges Riksbank
Prize in Economic Sciences
agütsüogo.

Economists ana yagi
macroeconomic models
yangluba temaitsü Royal
Swedish Academy of Sciences-
i iba sempet ya agütsü, koba
ajanga sorkar aser central banks
temi stabilisation policies junga
amshiba kanga agi tajungba
kumdaktsü.

Parnok mapa ajanga
mapang shidak nung fiscal aser
monetary policy mera agiba agi
economic fluctuations tajungba
akumba nung yarir,
rongsenketzüng mejungi
akumba ajemdaktsür aser
kanga kera ainba mapang
overheating soita ayur.

Econokist John Maynard
Keynes-i küm noklang ka
jungnüa tejakdang pa indang
theories yanglutetba ajanga
economic stabilisation ya
tongtipang policy nükjidong ka
ama amshia arur. Recessions
mapang sorkar aser central
banks temi interest rates ajema
budget deficits timba kumdakja
rongsenketzüng inyaksangshi
anishir. Overheating economy
mokongdaktsütsü atema policy
mera balala amshir.

Ajisüaka 1970s mapang

totzü nung timtem tulu ajuruba
mapang amshia aliba
Keynesian models nung
metokmeperi alibatem temai
adoktsü.  Rongsenketzüng
tajungba kumdaktsütsü
merangba ajanga
unemployment majemdaktsütet
aser osettsüset nung jenjang
timba akumba mazüoktet
anungji Western economies
ainba ajema, unemployment tali
aser osettsüset nunga jenjang
tali akum.

(Maneni tapak 8 nung...)

OFFICE OF THE

MERANGKONGTSÜR TELONGJEM TULI
Dist. Mokokchung, Nagaland - 798618
Nükjidong: "Telongjem Aser Teyaritep"

TENÜNGSANG AGUTSÜR
Merangkongtsür Telongjem Tuli ajanga

Dr.Wt.Merensangla Longkumer D/o Wb. Martemsü aser
Wt. Narotemla dena jalai 2026 küm la azüngba nung jenjang
Research topic : Assessment of Social Vulnerability to Climate
Change of  Socio-Ecological Systems of Nagaland.

Degree : Doctor of Philosophy in Forestry
(Forest Ecology & Environment)

University : Forest Research. Institute Deemed to be
University, Dehradun, Uttarakhand.

Ya tashi yimer yimsanger nem konang nungsang tulu bener
arutsü nung pelaba lemsateper. Tarutsü nung Tsüngremi nü
wadang balala nung takok aser temoatsü nung len aniang ta
MTT ajanga sarasadema lemsateper.

Date. 12/10/2026
Sd/-

Wt. K.Temsunaro
Tir, MTT

Sd/-
Moamongla

Tongti Zülur, MTT

BENDANGTOBA KHAR
13 Oct 2025 - 2026

Temeim Oba, Nai onok toktsür küm ka abensa arudang ne
akümli mapa tajungtem menungra bilemteter. Tsüngrem aküm
tsübua, ochi shia meimtepa alitsü nai sayuba onok mulungjang
nung teti lir.

Oba, na onok den  meliaka ne nem aküm agüja na bilemteta
Tsüngrem tenüng sanga sarasadema iba anogo amonger.

~ Kinungtsü, Chirnur, Kinungertem.

SÜR KÜM KA AJUNGBA BILEMTER

AKHÜM TETUSHI AGÜTSÜR
Wb. Yohan Ao, Missionary (S/o Lt. Koraliba Lkr aser Martula

Jamir) aser par kibongi Tsüngrem tenzükba wadang nung taküm,
mapang, tashi aser sempet ajaki agi bendanga agüja tenzükba
kuli ngua aser ano Khristai nungloktsüba mapa tali tayimjemba
nung inyaktettsü asoshi Nagaon District Baptist Association-i
Ordination Council ka shima Rev. Benard Marak, General Secretary
Assam Baptist Convention, lenisüba küpok Lumding Baptist
Church nung Kibubar küm 2026, October 11 anogo nung ordained
süogo. Anungji Longsa Laishir Telungjem ajanga mulungnena
pelar aser par kibong nem akhüm tetushi agütsür.

Tsüngremi tenzüker taküm, kibong, tenzükba aser Lumding
Baptist Arogo ano tali moajangma.

Office of the
LONGSA LAISHIR TELUNGJEM

H.Q Longsa, Mokokchung: Nagaland -798601

Sd/-
(Imtisangba)

Acting President
Longsa Laishir Telungjem

Sd/-
(Temjensoba)

General Secretary
Longsa Laishir Telungjem

Ankara, Mongputeni/
October 12 (Agencies):
Yemen nung Iran-i teyari
agütsüba Houthi teloki Riyadh
indang international airport
amakba Turkey,  Pakistan,
Egypt aser  Saudi Arabia
nungeri aitsüogo aser ashiba
agi, iba airport amakba ajanga
tensa tamajungba kümdaktsür,
koba agizüktsü makok.

Deobarnü Riyadh indang
international airport amakba
sülen nisung ka tepset aser
nisung ter dak tema yirutsüogo,
ta Saudi nunger ketdangsürtemi
ashi. Honibarnüa Houthi teloki

iba airport amakba sülen nisung
13 tepset aser nisung 300 dak
tema yiruja liasü.

Iba regional telok dang ya
R4 ta ajar aser parnoki Saudi
Arabia den parnok nokdaka
aliba aser parnok pusemba
lemsatepogo. Parnokisa,
temzüng ozüng kübok
telangzüba agütsütsü aser iba
amala lendong ya tanaben
matalokdaktsütsü atema Saudi-
i kechi jenjang agidri a ji
parnokia pusemtsü ta shiogo.

"Iba airport amakba ya
Houthi milit ia  dak tai
tongloktsür aser regional o

international yimjung aser
security amokmerenba
nokdangtsü atema kechi
jenjangsa agidr item ajak khuret
ya Houthi teloki abentsü. Tesem
balala amakba tangsa tang
anentsü akhanger," ta iba telok
yagi külem sangdong ka ajanga
metetdaktsü.

NATO züngsem Turkey
aser nuclear-armed Pakistan-i,
August ita Saudi Arabia den
tenangzüktepba ka yangluogo.
Tenangzüktepba nung linük ka
makra linük asemprongla
amakba ama agitsü ta shia lir.

(Maneni tapak 8 nung...)

Riyadh airport amakba Turkey, Pakistan,
Egypt, Saudi Arabia nungeri aitsüogo

GOVERNMENT OF NAGALAND
DIRECTORATE OF HIGHER EDUCATION

NAGALAND, KOHIMA
www.highereducation.nagaland.gov.in   dir.highedu@gmail.com

NO.HED/SCHO/ADV & PR/43/2026/363 Kohima, Dated the 12th October 2026

Final Notice - Post Matric Scholarship for ST Students, Nagaland (AY 2025-26)
Despite repeated SMS alerts and press releases, disbursement of scholarships for certain
beneficiaries remains pending due to non-compliance with Aadhaar-based DBT requirements (non-
seeding of bank accounts, inactive Aadhaar, or inactive accounts).
This is the last reminder for such beneficiaries. Compliance must be completed by 17th October
2026. Failure to do so will result in permanent forfeiture of scholarship, and no claims for AY 2025-26
will be entertained.
All concerned students are directed to take immediate necessary action to avoid any inconvenience or
loss of scholarship benefits.

Sd/-
Additional Director
Higher Education

Nagaland: Kohima.

Dt. Kohima, the 12th Oct. 2026
NOTIFICATION

NO.DTE/ESTT-2/NEET/01/2024-25/ Apropos of the letters received from various institutes regarding
allocation of State Reserved seats for the academic session 2026-27, the interested qualified
candidates of  NEET (UG) 2026 who have not been allotted any seat till date are hereby informed to
apply for the following vacant seats.

Sl.No. Course No. of Seats Name of Institute
1 BAMS 1 Government Ayurvedic College Hospital,Guwahati
2 BAMS 4 North Eastern Institute of Ayurveda and Homoeopathy

(NEIAH) Meghalaya
3 BHMS 4 North Eastern Institute of Ayurveda and Homoeopathy

(NEIAH) Meghalaya

An application for the same, addressed to the Director, Technical Education, should be submitted
on or before 23rd October 2026.

(Er. VIPULHOU LHOUNGU)
Director

http://www.highereducation.nagaland.gov.in
mailto:dir.highedu@gmail.com


Owner, Printer, Publisher and Editor - K. Temjen Jamir, Published from H.No. E/449 Nepali kashiram, Dimapur- 797112, Nagaland.
Printed at Tzuwar Publications,  H.No. E/449 Nepali Kashiram, Dimapur- 797112, Nagaland.  Phone :  9436002285, e-mail : tiryimyim@gmail.com .
Mokokchung Office : MTBA Complex, Phone: (0369) 2226650. Kohima Office: Glass Mart, Opp. War Cemetry, Kohima Contact No. 9436001045.

TIR YIMYIM, DIMAPUR  SANGTENNÜ (TUESDAY)     MONGPUTENI  (OCTOBER)  13,  2026 SAISAPONG  OSANG88

"Anogoshi-i maongka tasen bener arutsü."
B I L E M D A N G A N G

Phek District Inter-Departmental
Tournament tembangogo

1buba NAYSA-D Futsal asayamung tembangogo

Riyadh airport amakba Turkey...

Ketdangsürtem aser alakteta jaokertem tangokba noksa nung angur.

Dimapur,  Mongputeni/
October 12 (TYO): Northern
Angami Youth & Sports
Association Group-D
(NAYSA-D)-i ayongzüka
1buba Futsal Tournament
October 9 aser 10 nü Astro Turf
Ground, Botsa nung takok ngua
asayaogo.

Anogo ana asayaba
asayamung nung iba tesem
temeket nung aliba team 18-i
kanga jangrabangra shilem
agiogo.

Asayamung lapokba
sentong ya Athletic Secretary,
NAYSA-D Shürhozelie Seyie
lenisüba nung agi. Theja Zumu,
Kecha Chairman,  BBC-i
Tsüngrem temaotsü meshizüka
sarasadem aser  iba sülen
NAYSA-D tir Keneingusa
Rupreo-i lokti pela agizükba o
jembi aser Pelevizo Seyie-i ken

tajung ka aten.
Alakteta  jaoker  ama

sentong nung o jembiba
mapang Alezo Kense-i
(Businessman, taoba President
& Advisor, NAYSA-D)
lanurtem den asayamung
balala temulung indang jembi.
Pai, asayartem dang takok
angutsü atema lenmang tatsüba
kecha mali ta shia, meranga
inyakba, aremzüka inyakba
aser yimyayimpong azüoktetba
ya ground telung aser tema
nung takok asoshi kanga
tongtibang lir, ta ashi.

Maneni tongti tejaoker ama
o jembiba mapang Er.
Thepfusalie Seyie-i (Chief
Engineer, Water Resources
Dept., Govt. of Nagaland)
lanur asayartem dang parnok
mapa ajak nung Tsüngrem
tama südaktsütsü aser tamang

takang ayutsü ajungshi. Paisa,
lanurtem dang parnoki
inyakdangba ajanga nung
temaba jenjang tongtettsü
atema temulung ajak agi
bendanga agüja inyaktsü
ajungshia liasü.

Anogo ana kanga toktepba
asayaba sülen Seiyhama Village
Youth & Sports Association-i
asayamung kokogo. Gariphema
Village Youth Organisation
runner-up liasü.

Asayamung nung
sempettem ya Tuophema
Village Council Chairman,
Pfuduolhou Kense aser
Secretary, VDB Tsiemekhuma
Khriesasielie Rüpreo nati
sponsor süa liasü.

Takok angurtem nem takok
marok aser senpet ya Village
Council Botsa Chairman,
Kelhouzelie Rio-i agüja liasü.

Lockie Ferguson New Zealand ODI squad nung züngoksemogo

Mongputeni/October 12,
2026 (Agencies): India den
kidang ODI asayamung
asayatsü aliba atema Lockie
Ferguson squad nung
züngksemogo. Right-arm pacer
ya ODI nung tatemsa 2023
ODI World Cup nung asaya,
kong parnok India-i semifinal
nung tsükdakja liasü.

Ferguson ya 2024 küm
October ita nungi List A game-
a ka danga masayai liasü.
Ferguson dak alaka NZ-i ano
Tim Seifert aser Finn Allen nata
shimogo. Allen-a 2023 ODI WC
sülen ODI nung khen danga
asaya mali. Seifert-a 2025 küm
Pakistan den kidang ODI
asayaba sülen tang tashi khen
danga asaya mali.

Yirur aliba nungi taneptsü
ngur alisang Rachin Ravindra-i

ODI asayatsü atema meyipa
aruogo. Pa New Zealand
Cricket atema promo ka
tangokba mapang tapu yirua
liasü, aser India den T20I asaya
nung masayatettsü. Spin aonba
all-rounder ya ODI aser Test
naprongla nung asayatsü.

"Ajak dang tongtibangsa iba
ya onok atema kanga dang
tongtibang asayamung ka lir,
kechiyong onok linük nung fan
tem matsüngda India den
asayatsü lir," ta NZ head coach
Bob Walter-i squad sangdongba
sülen ashi.

"ODI World Cup asayatsü
atema küm ka danga anunga lia
asayatem ajak ya iba
asayamung atema renemshiba
ka ama agitsü kanga dang
tongtibang lir. Tatembangbuba
ODI atema asayar tenet anir

Dimapur, Mongputeni/
October 12 (TYO): Phek
District Inter-Departmental
Tournament 2026 shibangba
sentong October 9 nü Badminton
Stadium, Phek town nung agiogo.

I n t e r - d e p a r t m e n t a l
asayamung ya October 7 nungi
9 tashi asayaogo, kong Phek
District kübok sorkar department
balala nungi asayartemi shilem
agia department tem yongtsü
nung telongjem tajung
adokdaktsüogo. Sentong nung
District administration nungi
ketdangsürtem aser department
tekolaktemi shilem agia liasü.

Sentong nung o jembiba
mapang 6th NAP BN., Phek
Commandant Muthasuyi, IPS-i,
saisabong ya anema alitsü, taküm
yimya azüoka alitsü atema koda
tongtibang iba indang lemsatep.
Paisa, iba amala asayamung ya
department tem longjema kati ka
metetteptsü asoshi kanga
tongtibang lir ta ashi.

Pai, asayamung nung shilem
agirtem ajak nem parnoki shilem
tajung agiba atema tenüngsang
agütsü. Paisa, takokertem nem

tenüngsang agütsüba den külemi
tamakok anguba team ajungshia,
tamakoker meliang takoker koda
shisangtsü, ta shia tezü medangi
taruba küm tajungba asayatsü
merangtsü ajungshi. Tatemsa
pai, iba asayamung kanga takok
ngua ayongzüka asayaba atema
asayamung ayongba committee
nem tenüngsang agütsü aser
taruba küma iba asayamung
takok ngua ayongzüka asayatsü
imlaja ataba lemsatepa liasü.

Asayamung nung District
Enforcement Force (DEF) Phek
overall champions liasü.

Asayamung shibangba
sentong ya Nukhochiyi Tetseo,
Jailor, District Ja il, Phek
lenisüba nung agi aser Thujosayi
Dozo-i ken ka aten. Sentong
nungsa asayamung osang
District Sports Officer, Phek
Tepulezonu Tetseo-i agütsü aser
sempettem Er. Mechietsho
Koza, NCS, Extra Assistant
Commissioner, Phek-i lemja
liasü. Sentong ya Angami Baptist
Church, Phek town Pastor
Thepfuneizo Yhor-i sarasademer
tembanga liasü.

Taoba hopta item linüktem
yagi tenangzüktepba benoka
inyaktsü aser Houthi-i maka
aliba mapang Saudi Arabia
dangi sepaitem aser
prangbong injang aser hadir
balala yoktsü mulungtepogo, ta
ashi.

Brehostibarnü Foreign
Minister Hakan Fidan-i ashiba
agi, Saudi Arabia nem teyari
agütsütsü atema Turkey-i
asadangdar. Ajisüaka pai
Turkey nunger sepaitem
meyoktsü aser Houthi telok
amakba nungbo shilem
magitsü ta shiogo. Anogo ka
tejakdang ketdangsürtemi
Reuters dang ashiba agi,
Ankara-i Riyadh dangi
defensive and technical
support tem yokdar.

Turkey-i Saudi Arabia nem
teyari agütsüba ya tang tashi
nung bilateral capacity ka dak
dang sendaka lir, kechiyong
Turkey parliament-i tang tashi
joint defence pact ya officially
asadanga mali. Iba
tenangzüktepba ya taruba
anogo ishika tsüngda parliament
nem agütsütsü imlar.

NATO linüktem rongnung
Turkey ya army timtiba aliba
linük tanabuba aser parnok
indang defence industry kanga
kara renloka odar. Parnoki
Saudi Arabia nem defence
equipment tem agütsüogo aser
Temerem tzüyim nung
rongtem sadem sadema
senzüdaktsütsü atema  Saudi-
i anir inyaktepa aliba nung
adentsü mulunga agizükogo.

aruba ajanga onok asayartem
tendangtsü asoshi maongka
agütsütsü," ta pai shisem.

Tatembangbuba ODI ana
atema squad nung asayar kar
melentsü, kechiyong Test
specialist tem red-ball
asayamung atema renemtsü
asoshi aotsü. Mitchell Santner
lenisüba nung team maneni
asayatsü.

ODI pongu ta November 4,
7, 1, 13 aser 15 nü Auckland,
Wellington, Hamilton aser
Mount Maunganui nung
asayatsü.

Mezüngbuba ODI 3 atema
New Zealand Squad:

Mitchell Santner (Captain),
Michael Bracewell, Mark
Chapman, Devon Conway,
Jacob Duffy, Matt Henry, Kyle
Jamieson, Tom Latham, Daryl
Mitchell, Glenn Phillips, Rachin
Ravindra, Nathan Smith, Will
Young, Blair Tickner

Tatembangbuba ODI ana
atema NZ squad: Mitchell
Santner (Captain), Finn Allen,
Michael Bracewell, Mark
Chapman, Kristian Clarke,
Jacob Duffy, Matt Fisher,
Lockie Ferguson, Mitch Hay,
Nick Kelly, Tim Seifert, Blair
Tickner, Will Young.

Robert E Hall & Michael Woodford nem...
Hall aser Woodford nati

stabilisation policy nung tashi
itshidaktsüba nung yaria
inflation, production aser
consumption amala
macroeconomic variables
tsüngta tesendaktep statistical
kisüng nung metaloka alitsü
melen microeconomic
foundations indang economic
models yanglua liasü.

Kija kilung aser businesses
lungjemer telemtetba tem
agiba ajanga rongsenketzüng
melenshiba indang parnoki
asadangtet. Item models
indang central feature ya
kibong aser businesses temi
senotsü rizünga ayutsü aser

osettsüset jenjang atema
telemtetba agiba ya lir.

Parnok indang policy plans
metetdaktsüba ajanga sorkar
aser central banks temi tarutsü
asoshi imlaba nung kongshia
economic inyakyim animesor.
Rongsenketzüng mejungi
akumba ajungkettsü asoshi iba
models ya kanga tajangzük
aliba ka kumogo.

America nunger Hall aser
Woodford na nem agütsüba ya
taküm asoshi Nobel Prizes
tatembangba alitsü aser
medicine, physics, chemistry,
literature aser peace sempet
angurtem taoba hopta
sangdongogo.

BENDANGLI OSANG : Tapak 7 nungi...

